
Зарурат вужудга келганда эса мурожаатлар 
ўз ўрнида бошқа тегишли давлат идоралари би-
лан ҳамкорликда ҳал этилмоқда. Бироқ мавжуд 
амалиёт ва таҳлиллар шуни кўрсатадики, муам-
молар ўз вақтида, жойида ҳал қилинмаганлиги, 
фуқаролар мурожаати қаноатлантирилмагани, 
пайсалга солиб келингани, раҳбар ходимларнинг 
масъулиятсизлиги ва давлат ташкилоти вакил-
ларига фуқаролар ишончсизлиги сабаб Халқ 
қабулхоналарига мурожаат қилинаётганлигини 
ҳам кўрсатмоқда. Халқ қабулхоналари томони-
дан мурожаатлар ўрганилганда энг аввало муро-
жаатни юзага келтираётган омиллар, сабаблар 
ва шарт-шароитлар тўлиқ ўрганиб чиқилади. 
Бу эса ўз навбатида, биринчидан, такрорий му-
рожаатларнинг олдини олса, иккинчидан, бир 
турдаги мурожаатларни ҳал қилиш амалиёти 
самарадорлигини ошириш имконини беради. 
Чунки камчилик ва муаммо бор жойда ҳеч қа-
чон ўсиш, ривожланиш ва тараққиёт бўлмайди.

(Давоми 2-саҳифада)

ЭНГ АВВАЛО 
МУРОЖААТНИ ЮЗАГА 

КЕЛТИРАЁТГАН 
ОМИЛЛАРГА ЭЪТИБОР 

ЈАРАТИЛМОЈДА
Халқ қабулхоналари жисмоний ва 
юридик шахсларнинг ҳуқуқларини 

ҳимоя қилишда уларга энг яқин, 
халқчил демократик институт 

ҳисобланади. Шу боис ҳар бир 
жисмоний ва юридик шахс 

мурожаати Халқ қабулхоналари 
томонидан ҳар томонлама чуқур 

таҳлил этилган ҳолда ўрганиб 
чиқилмоқда.

Пекин
ЁХУД “ЧИМ-ЧИ” ЁХУД “ЧИМ-ЧИ” 
КАРАМИНИ БИЛАСИЗМИ?КАРАМИНИ БИЛАСИЗМИ?

Пекин карами Хитойда энг қадимги сабзавот экин тури бўлиб, бу ўсимликнинг 
“Пекин карами” деб номланишининг ўзиданоқ тахмин қилиш мумкинки, 
карамнинг бу тури маданий ўсимлик сифатида Хитойда шаклланган. Қадимги 
Хитойнинг Сариқ денгиз водийсида пекин ва хитой баргли карамлари асосий 
сабзавот экинлари бўлганлиги ҳақида маълумотлар бор. Кейинчалик пекин 
карами дунёга тарқала бошлади.

Карамнинг бу турини АҚШга японлар олиб 
кирган бўлса, Европа давлатларига давлат эл-
чилари томонидан кириб келади. Узоқ ўтмишда 
Париж ҳамда Лондондаги ботаника боғларида 
“пай-тсай” деб ном олган пекин карамини ўр-
ганиш бошланган бўлиб, 1904 йилда парижлик 
боғбонлар томонидан вазни 3,5 кг. келадиган пе-
кин карамининг кўргазмаси ўтказилган. Россияда 
пекин карамининг кириб келиши ва тарқалиши 
бўйича қарама-қарши фикрлар мавжуд бўлиб, уни 
“хитойликлар” Узоқ Шарққа олиб кирганликлари 
таъкидланган. Мазкур экин тури Осиё давлатлари, 
шу жумладан, Хитой мамлакатида 6000 йилдан 
бери етиштириб келинмоқда. Ҳозирги вақтда 
пекин карами Кореяда ҳам кенг экила бошлади. 
Кореяда мазкур экин туридан миллий таом, яъни 
кимчи таоми тайёрланади. Ўзбекистонга пекин 
карами ўтган асрнинг 40-50-йилларидан бошлаб 

корейс ва дунган халқлари томонидан олиб ке-
линганлиги маълум қилинган. Ҳозирги кунда 
пекин карами Осиё ва Европанинг кўпгина мам-
лакатларида жумладан, Японияда 30 минг гектар, 
Кореяда 70 минг гектар, Германияда 1000 гектар 
майдонда етиштирилмоқда. ФАО халқаро озиқ-
овқат хавфсизлиги ташкилотининг маълумотла-
рига қараганда охирги йилларда пекин карамини 
етиштириш ҳажми кескин кўпайиб бормоқда. 
Экспортбоп экин тури бўлган пекин карамини 
йилига Хитой 333,077, АҚШ 297,754, Испания 
270,000, Канада 204,166, Германия 201,439 ва 
Буюк Британия 124,484 тонна экспорт қилмоқда. 
Унинг маҳсулдор аъзоси карамбоши ҳисобланиб, 
ундан қовурилган, қайнатилган таомлар, турли 
хил салатлар, тузлама, маринад ҳамда консерва-
лар тайёрланади.

(Давоми 3-саҳифада)

“ГЛОБАЛ ¤РТА МАКТАБЛАР” НОМИНАЦИЯСИДА
¤ЗБЕКИСТОНЛИК ¤£УВЧИЛАРНИНГ ЛОЙИ¥АСИ ¢ОЛИБ ДЕБ ТОПИЛДИ

Мактабгача ва мактаб таълими ва-
зирлиги матбуот хизматининг маълум 
қилишича,  ўқувчилар Паҳлавон Ғуломов 
ва Асилбек Ашрапов ҳамда уларнинг усто-
зи Соҳибхон Азизовнинг ёмғир сувини 
ичишга яроқли даражагача қайта ишлаш 
лойиҳаси ғалабани қўлга киритди.  

Мазкур лойиҳада ичимлик суви танқис 
ҳудудларда ёпиқ ҳовуз (цистерна) ва 
фильтрловчи ускуналар ёрдамида кат-
та миқдорда ёмғир сувини тўплаш, уни 
қайта ишлаб ичимлик учун яроқли ҳолга 
келтириш назарда тутилган. Танловга 156 
та давлатдан жами 5 минг 980 та ариза 
келиб тушган эди.  

Хўш, бу танловнинг моҳияти нимадан 
иборат?  

Ушбу танлов 2008 йилда барқарорлик 
соҳасидаги инновацион ғоялар ва таша-
ббусларни эътироф этиш ва қўллаб-қув-
ватлаш мақсадида ташкил этилган бўлиб, 

бунда энергетика, сув, озиқ-овқат хавф-
сизлиги ва соғлиқни сақлаш йўналишла-
рига доир мавжуд глобал муаммоларнинг 
инновацион ечимлари таклиф этилади.  

Ғолиблик учун ажратиладиган 150 
минг АҚШ доллари миқдоридаги грант 
маблағи Қашқадарё вилоятининг олис, 
сув тақчил ҳудудларидаги маҳаллий аҳо-
лини истеъмол учун яроқли сув билан 
таъминлашга қаратилиши режалашти-
рилмоқда. 

Лойиҳада бир ҳудуд учун ўртача минг 
АҚШ доллари миқдорида харажат талаб 
этилади ва 150 та мактаб қамраб олини-
ши режалаштирилган. Бунда уй ва бошқа 
бинолар томига ўрнатилган тарновлар 
орқали ёмғир сувини цистерналарга тў-
плаш ва фильтрлаш орқали истеъмолга 
яроқли ҳолга келтириш мақсад қилинган.  

Муҳайё ТОШҚОРАЕВА,  
ЎзА мухбири.

Тошкент шаҳридаги Президент мактаби Шайх Зоид Ол Наҳаён номидаги нуфузли мукофотнинг “Глобал ўрта мактаблар” номинациясида ғолиб деб топилди. 
Абу-Дабида мукофотни ўқувчиларга Бирлашган Араб Амирликлари Президенти Шайх Муҳаммад бин Зоид Ол Наҳаён шахсан топширди.

Пойтахтимизда “Тараққиёт стратегияси” маркази томонидан БМТнинг Ўзбекистондаги доимий координатори офиси билан ҳамкорликда Ўзбекистон 
Республикаси Президентининг “Ўзбекистон – 2030” стратегиясини “Атроф-муҳитни асраш ва “яшил” иқтисодиёт йили”да амалга оширишга оид давлат 

дастури тўғрисидаги фармони лойиҳасининг жамоатчилик муҳокамаси ташкил этилди.

Янги хонадон калитларини бахтли 
оилаларга топшириш маросимида Қо-
рақалпоғистон Республикаси Жўқорғи 
Кенгеси Раиси Аманбай Оринбаев, Ши-
моли-ғарбий ҳарбий округ қўшинла-
ри қўмондони полковник Раҳматулло 
Раҳмонов, куч тузилмалари вакиллари, 
Нукус гарнизони ҳарбий прокуратура-
си раҳбарияти, ҳарбий хизматчилар 
оилалари ҳамда жамоатчилик вакил-
лари иштирок этди. 

Жўқорғи Кенгеси Раиси ўз нутқида 
мамлакатимизда ўз ҳаётини Ватанни 
ҳимоя қилишдек энг улуғ ва олижаноб 
ишга бағишлаган ҳарбий хизматчи-
ларни ижтимоий ҳимоя қилиш бўйича 
аниқ чора-тадбирлар белгиланганини 
таъкидлаб, охирги йилларда ҳарбий 
соҳага бўлаётган эътибор туфайли ҳар-
бий қисм ва муассасалар, дала-ўқув 
майдонлари инфратузилмасини тако-
миллаштириш, юрт ҳимоясидек масъу-
лиятли касб эгалари ва уларнинг оила 
аъзоларига қулай шарт-шароитлар яра-
тиш, уларни уй-жой билан таъминлаш, 
ҳарбий пенсионерларнинг ижтимоий 

муҳофазаси каби масалалар долзарб 
бўлиб келаётганини эътироф этди.

Сўзга чиққанлар томонидан Ўзбеки-
стон Республикаси Мудофаа вазирлиги 
маблағи ҳисобидан Нукус гарнизони-
даги “Ватанпарвар” маҳалласида бу-
нёд этилган 120 хонадондан иборат 5 
қаватли 2 ва 3 хонадан иборат бўлган 
шинам, барча қулайликларга эга бўл-
ган янги уйлар Ватан ҳимоячиларига 
ўзгача байрам туҳфаси бўлганини эъ-
тироф этди.

Дарҳақиқат, бугунги кунда ҳарбий 
хизматчилар ва уларнинг оила аъзола-
рининг ижтимоий ҳимоясига бўлган 
эътибор туфайли шарафли касб нуфузи 
ортиб, кўплаб юрт ҳимоячиларининг 
муаммоларига барҳам берилмоқда. 
Хизмат ўташ ва яшаш шароитлари ях-
шиланиб, замонавий шарт-шароитлар 
муҳайё этилмоқда. 

Тадбир давомида янги хонадон 
эгаларига калитлар тантанали тарзда 
топширилди. 

Довуд АБИБУЛЛАЕВ, 
ЎзА мухбири.

ВАТАН ҐИМОЯЧИЛАРИ УЧУН 
ЯНГИ ТУРАР ЖОЙ БИНОСИ

Ўзбекистон Республикаси Қуролли Кучлари ташкил топганлигининг 
33 йиллиги ҳамда умумхалқ байрамига айланган Ватан ҳимоячилари 

куни айёми арафасида Қорақалпоғистон Республикаси Нукус 
гарнизонидаги 1-сонли ёпиқ ҳарбий шаҳарчада Мудофаа вазирлиги 
ҳарбий хизматчилари учун 120 хонадонли беш қаватли янги хизмат 

турар жой биноси фойдаланишга топширилди.

Мелиоратив насос станциялари сони эса 
5 дона бўлиб, қарийб 6 ярим минг гектар ер-
нинг мелиоратив ҳолатини яхшилашга хизмат 
қилади. Шунингдек, яйлов сув таъминотига 
хизмат кўрсатувчи битта насос станция ҳам 
мавжуд. Насос агрегатларининг умумий сони 
170 та бўлиб, уларнинг лойиҳавий сув чиқа-
риш қобилияти сониясига 152,11 м3,  умумий 
қуввати эса 92 658 кВт. соатни ташкил этади. 
Ер ости тик қудуқларининг умумий сони 473 
дона бўлиб, шундан суғориш қудуқлари сони 
232, мелиоратив қудуқлар сони 154, яйлов 
қудуқлар сони эса 87 тани ташкил этади.

(Боши 2-саҳифада)

ЈАТОР НАСОС СТАНЦИЯЛАР 
ДАВЛАТ-ХУСУСИЙ 

ШЕРИКЛИК АСОСИДА 
ХУСУСИЙ СЕКТОР 

БОШЈАРУВИГА БЕРИЛДИ

Қуйи Зарафшон ИТҲБ 
ҳузуридаги насос станциялари 

ва энергетика  бошқармаси 
1992 йилнинг февраль ойида 

Навоий вилояти қайта ташкил 
қилинганидан кейин қайтадан 

тузилди. Бугунги кунда 
бошқармамиз тасарруфида 

жами 37 дона насос станция 
мавжуд бўлиб, сув олиш манбаси 

Зарафшон дарёсининг қуйи 
қисмидан шаклланади.

ДАВЛАТ ДАСТУРИ МУҲОКАМАСИ:
УЧ МИНГДАН ОРТИҚ ТАКЛИФ КЕЛИБ ТУШГАН

Анжуманда 200 дан ортиқ экспертлар, хусусан, Олий 
Мажлис Сенати аъзолари, Қонунчилик палатаси депутат-
лари, Ўзбекистондаги хорижий дипломатик корпус ҳамда 
халқаро ташкилотлар, Жаҳон банки, Ислом тараққиёт 
банки, Европа тикланиш ва тараққиёт банки, Европада 
хавфсизлик ва ҳамкорлик ташкилоти вакиллари, вазир-
лик, идора ва ташкилотлар мутасаддилари, “Тараққиёт 
стратегияси” маркази экспертлари, фуқаролик жамияти 
институтлари ҳамда журналистлар иштирок этди. 

2025 йилги давлат дастури лойиҳасининг мазмун-моҳи-
яти, унда белгиланаётган устувор чора-тадбирлар, вази-
фалар ҳақида маълумот бериш, “халқаро экспертиза”дан 
ўтказиш, хорижий экспертларнинг фикр-мулоҳазалари ва 
концептуал таклиф-тавсияларини олиш ҳамда шу орқали 
ҳужжатни янада такомиллаштириш мақсадида ўтказилган 
тадбирда дастур лойиҳаси қизғин муҳокама қилинди. 
Муҳокамалар жараёнида давлат дастури лойиҳасида белги-
ланаётган чора-тадбирлар бугунги глобаллашув жараёнида 
Янги Ўзбекистоннинг халқ фаровонлиги, тинчлиги, демо-
кратия ва инсон ҳуқуқлари кафолатини таъминлайдиган 
эркин жамият ва адолатли давлат қуришга қаратилган 
концептуал ҳужжат экани таъкидланди. 

– 2025 йилги давлат дастури лойиҳасида 295 та амалий 

чора-тадбирлар, 87 та норматив-ҳуқуқий ҳужжатлар, 269 
та мақсадли кўрсаткичлар белгиланиши назарда тутил-
моқда, – деди “Тараққиёт стратегияси” маркази ижрочи 
директори Элдор Туляков. – Ҳужжат лойиҳаси 2025 йил 8 
январдан бошлаб “Тараққиёт стратегияси” марказининг 
махсус www.uzbekistan2030.uz порталига кенг жамоатчи-
лик муҳокамаси учун жойлаштирилди. Ушбу портал орқа-
ли аҳолига стратегия ва давлат дастурларининг ижроси, 
шунингдек, ҳар бир мақсад ва кўрсаткичлар юзасидан ўз 
фикр-мулоҳазаларини қолдириш ҳамда таклифларини 

билдириш имконияти яратилган. 
Бугунга қадар ҳужжат лойиҳасининг йўналишлари 

бўйича 3000 дан ортиқ таклиф ва фикр-мулоҳазалар келиб 
тушган. Жамоатчилик муҳокамаси 22 январга қадар давом 
этади. Таъкидлаш жоизки, сўнгги пайтларда фуқарола-
римизнинг турли жамоатчилик муҳокамалари, давлат 
дастурлари лойиҳаларини такомиллаштириш жараён-
ларидаги фаоллиги ортиб бормоқда. Айнан 2025 йилги 
давлат дастури бўйича аҳолини кўпроқ ўйлантираётган, 
қизиқтираётган йўналишлар асосан йил номидан келиб 
чиқиб, экология ҳамда ижтимоий соҳадаги мақсадлар 
борасида бўлмоқда. Ушбу йўналишларга оид мақсад-вази-
фалар бўйича таклифлар фаоллик билан билдирилмоқда. 
Шунингдек, бу мақсадларни қандай қилиб амалга ошириш 
бўйича механизмлар юзасидан ҳам фикр-мулоҳазалар 
келиб тушмоқда. 

Бундан ташқари, муҳокамаларда халқаро жамоатчилик 
вакиллари ҳам ўзларининг таклифларини билдираётгани, 
ҳужжатни юқори баҳолаётгани, шунингдек, лойиҳадаги 
устувор мақсадларни ҳаётга татбиқ этишда Ўзбекистон-
га кўмак беришга тайёр эканликларини билдираётгани 
қувонарлидир, – деди Э.Туляков. 

(Давоми 2-саҳифада)

ЭНГ АВВАЛО МУРОЖААТНИ 
ЮЗАГА КЕЛТИРАЁТГАН 
ОМИЛЛАРГА ЭЪТИБОР 

ЈАРАТИЛМОЈДА
(Боши 1-саҳифада)

Халқ қабулхоналари ўз-
ларига тегишли ҳудудларда 
аҳоли ўртасида долзарб мав-
зуларда рақамлаштирилган 
технологиялардан фойда-
ланган ҳолда сўровномалар 
ўтказиш амалиётини кенг 
жорий этиши лозим. Бун-
дай амалиёт ҳудудлардаги 
ижтимоий муҳитни ҳар то-
монлама ва тўлиқ ўрганиш 
ҳамда аҳоли муаммоларини 
ҳал қилишда очиқлик, шаф-
фофлик ва холисликни таъ-
минлаш имконини беради. 
Бу эса ҳудуддаги аҳолини 
қийнаётган муаммоларни 
тезда аниқлаш орқали улар-
ни бартараф этиш бўйича 
кечиктириб бўлмайдиган 
чоралар кўриш имконини 
беради. Бунда ҳудудий дав-
лат органлари, шунингдек, 
фаолият йўналишлари бўй-
ича жамоат ва нодавлат, 
нотижорат ташкилотлари, 
оммавий ахборот воситала-
ри имкониятларидан сама-
рали фойдаланиш зарурли-
гини кўрсатмоқда. Бундан 
ташқари, ҳудудни ижтимо-
ий-иқтисодий ривожлан-
тириш бўйича аҳолининг 
таклиф ва тавсияларини 
олишнинг самарали усулла-
ри ва воситаларини ишлаб 
чиқиш ҳам келажакда ҳал 
этилиши лозим бўлган муҳим 
масалалардан ҳисобланади. 
Билдирилган таклиф ва тав-
сиялар ҳамда мурожаатлар-
да кўтарилган масалаларни 
таҳлил қилиш қонун ҳужжат-
лари ва ҳуқуқни қўллаш ама-
лиётини такомиллаштириш 
бўйича таклифлар тайёрлаш 
самарадорлигини оширишга 
хизмат қилади.

Халқ қабулхонаси зимма-
сига юкланган вазифалар-
ни бажариш учун бир қатор 
ҳуқуқлар берилган. Хусусан, 

секторлар штаби таркибига 
киритилган давлат органла-
ри ҳудудий бўлинмаларининг 
мансабдор шахслари ва хо-
димларини рағбатлантириш 
ёки йўл қўйилган жиддий 
камчиликлар учун уларни 
лавозимидан озод этишгача 
бўлган интизомий жавобгар-
ликка тортиш бўйича юқори 
турувчи давлат органларига 
таклифлар киритиш назарда 
тутилган. Бундай ҳолатлар-
да мансабдор шахслар ва хо-
димларни рағбатлантириш 
ёки йўл қўйилган жиддий 
камчиликлар тегишли халқ 
депутатлари Кенгашларида 
очиқ ва кенг муҳокама этиш 
амалиётни жорий этиш мақ-
садга мувофиқ. Бу эса мазкур 
жараёнда чинакам халқ ва-
киллари иштироки орқали 
эришилган ижобий тажриба-
ни оммалаштириш ва муно-
сиб эътироф этиш имконини 
берса, жиддий камчиликлар 
учун эса келажакда муносиб 
ва асосли таъсир чораси қўл-
ланилишига эришиш имко-
нини беради.

Хулоса қилиб айтганда, 
Халқ қабулхоналари фа-
олиятини илмий ва ама-
лий жиҳатдан тадқиқ этиб 
ўрганмасдан туриб, улар 
фаолиятини янада тако-
миллаштириш мушкул ма-
саладир. Мазкур демократик 
институтни илмий ва амалий 
жиҳатидан ўрганиш, аввало 
фуқароларнинг давлат ор-
ганларига бўлган ишончини 
янада оширишга, фуқаролар 
ҳуқуқларини самарали таъ-
минлашга хизмат қилиши 
шубҳасиз.

Жаҳонгир ТОЖИБОЕВ, 
Ўзбекистон Республикаси 

Президентининг 
Янгиқўрғон туманидаги 

Халқ қабулхонаси етакчи 
мутахассиси.

£ОРА£АЛПО¢ИСТОНЛИК ТАДБИРКОРЛАР БИЛАН УЧРАШУВ ¤ТКАЗИЛДИ
Ўзсаноатқурилишбанк томонидан Нукус шаҳри ҳамда Қўнғирот ва Тахиатош туманлари тадбиркорлари учун учрашув ташкил этилди.  

Унда олтмишга яқин ишбилармон доиралар вакиллари қатнашди.

(Боши 1-саҳифада)
Бошқармамизда ҳозир-

ги кунда 465 нафар мала-
кали ходим меҳнат фаоли-
ятини олиб бормоқда. Ёш 
ишчи- ходимлар меҳнатини 
тўғри ташкил қилиш учун 
устоз-шогирд анъаналарига 
мувофиқ ёшлар устозларга 
бириктирилган. Ёрдамчи 
хўжаликлар ҳам ташкил  
этилган бўлиб, ёшларнинг 
турмуш тарзини яхшилаш 
мақсадиди ойлик даромади-
га қўшимча раваишда икки 
миллион сўмдан беш мил-
лионгача қўшимча даромад 
олиб келмоқда.

Президентимиз ҳузури-
да 2023 йил 18 апрел куни 
куни ўтказилган Сув хўжа-
лиги сохасини ислоҳ қилиш 
масалаларига бағишланган 
видеоселектор йиғилишида 
давлат рахбари томонидан 
давлат сув хўжалиги объект-
ларини, хусусан, 300 та насос 
станциясини давлат-хусусий 
шериклик асосида хусусий 
сектор бошқарувига бериш 
бўйича топшириқ берилган-
ди. Ушбу топшириққа асо-
сан, бошқармамиз ҳисобида 
бўлган Хатирчи туманидаги 
“Оқ олтин”, “Пўлкан”, “Обод 
қият”, Юзовул, “Ўзбекис-
тон-1”, Ўзбекистон-2, Катта-
сой, “Оқ олтин мелиоратив”, 
“Гулистон” ҳамда Кармана 
туманидаги “Узумзор” насос 
станцияларининг лойиҳа 
концепциялари ишлаб чиқи-
либ, Сув хўжалиги вазирлиги  
ва хусусий шериклар ўрта-
сида битимлар имзоланди 
ва насос станциялар 10 йил 
муддатга хусусий секторлар 
бошқарувига топширил-
ди. Насос станцияларнинг 

умумий лойиҳа қиймати  
176 998.7 миллион сўмни 
ташкил этиб, хусусий ше-
рик томонидан дастлабки  
3 йилда 5 582.6 миллион сўм 
инвестиция киритилади. 
Киритилган инвестицияни 
қоплаш инвестиция тўлиқ 
киритилганидан сўнг йил-
ларга тақсимланган ҳолда 
қоплаб борилади. Бунда ху-
сусий шериклар томонидан 
киритилган 5 479,6 млн. сўм-
лик инвестиция маблағлари 
давлат бюджетидан қайта 
қоплаб бериш шарти  билан 
киритилади.

Бугунги кунда бошқар-
мамиз ҳисобидаги 37 дона 
насос станцияларининг ка-
дастр ҳужжатларини расмий-
лаштириш ишлари тўлиқ 
якунига етказилди. Бугунги 
кунда 473 дона ер ости тик 
қудуқларининг бирламчи 
кадастр паспортлари шакл-
лантирилиб, 460 таси давлат 
рўйхатидан ўтказилди, қол-
ганлариниям давлат рўйха-
тидан ўтказиш чоралари 
кўрилмоқда. Бугунги кунда 
бошқармамиз ҳисобидаги 
91 дона насос агрегатларида 
таъмирлаш ишлари тўлиқ ба-
жарилди. Бундан ташқари, ер 
ости қудуқлари, трансформа-
торлар ва электр узатиш тар-
моқларида ҳам кузги-қишки 
таъмирлаш ишлари ўз вақти-
да, сифатли бажарилиб, экин 
майдонларини кафолатли сув 
билан таъминлашга хизмат 
қилмоқда.

Жасур НАЗАРОВ,
Қуйи Зарафшон 

ИТҲБ ҳузуридаги 
насос станциялари ва 

энергетика бошқармаси 
бошлиғи.

ЈАТОР НАСОС СТАНЦИЯЛАР 
ДАВЛАТ-ХУСУСИЙ ШЕРИКЛИК 
АСОСИДА ХУСУСИЙ СЕКТОР 
БОШЈАРУВИГА БЕРИЛДИ

(Боши 1-саҳифада)
2024 йилнинг 16 декабрь 

куни Президентимиз раислигида 
банклар иштирокида маҳаллалар-
да аҳоли бандлигини таъминлаш 
ва даромадли қилишга қаратилган 
устувор вазифалар муҳокамаси 
юзасидан видеоселектор йиғили-

ши ўтказилган эди. Унда банклар-
нинг маҳаллаларда ҳокимликлар 
билан мувофиқ ишлаш тизими 
кўрсатиб ўтилиб, ҳар бир маҳалла 
бўйича мақсадли кўрсаткичлар 
белгиланди. Шунга кўра, жорий 
йилда Ўзсаноатқурилишбанкка 
711 та, шу жумладан, Қорақал-

поғистон Респуб ликасининг Нукус 
шаҳри ҳамда Қўнғирот ва Тахиа-
тош туманларида 30 та маҳалла 
бириктирилди.

Учрашувларда дастлаб аҳоли 
бандлигини таъминлаш ва даро-
мадли қилишда банк томонидан 
амалга оширилаётган ишлар, 
ушбу мақсадда тадбиркорларни 
молиявий қўллаб-қувватлашда 
таклиф этилаётган хизмат ва 
маҳсулотлар ҳақида батафсил ту-
шунча берилди. Қайд этиш жоиз, 
банк томонидан жорий йилда 
Қорақалпоғистон Республикаси-
да кичик ва ўрта бизнесга 292,7 
млрд. сўм, турли иқтисодий да-
стурлар доирасида эса, 121,8 млрд. 
сўм миқдорида кредит ажратиш 
режалаштирилган. Натижада 6 
200 дан зиёд аҳоли қатлами дои-
мий иш ва тадбиркорликка жалб 

қилиниши  ҳисобига даромадли 
меҳнат билан таъминланади.

Очиқ мулоқот руҳида ўтказил-
ган тадбирда маҳаллаларнинг биз-
нес имкониятлари муҳокама қи-
линди. Тадбиркорларнинг ғоя ва 

режалари, уларни тадбиқ этишда 
тўсқинлик қилаётган масалалар 
тингланиб, ечими юзасидан чора- 
тадбирлар белгилаб олинди.

Ўзсаноатқурилишбанк
ахборот хизмати

МЕҲНАТНИ ТАШКИЛ ҚИЛИШДА МАСОФАДАН ТУРИБ 
ИШЛАШ ҚАНДАЙ АФЗАЛЛИКЛАРГА ЭГА?

Давлат хизматини ривожлантириш 
агентлиги масъул ходими Асомиддин 
Халилов меҳнатни ташкил қилишда ма-
софадан туриб ишлашнинг афзаллиги 
ҳақида қуйидагиларни гапириб берди: 

– Юртимизда масофадан туриб 
ишлаш ва мослашувчан иш вақти ре-
жимларига коронавирус пандемиясидан 
сўнг эътибор қаратила бошланди. 

2022 йилда қабул қилинган янги 
таҳрирдаги Меҳнат кодексида мослашув-
чан иш вақти режими ва масофадан ту-
риб ишловчи ходимларнинг меҳнатини 
ҳуқуқий жиҳатдан тартибга солишнинг 
ўзига хос хусусиятлари акс этди. 

Шу ўринда қайд этиш керакки, анъ-
анавий иш усулидан фарқли ўлароқ ма-
софадан туриб ишлаш режими – давлат 
хизматчиларининг ўз лавозим вазифала-
рини иш берувчи жойлашган ҳудуддан 
ёки объектдан ташқарида интернет тар-
моғидан фойдаланган ҳолда бажариши 
мумкин бўлган ишни ташкил этиш усу-
лидир. Мослашувчан иш вақти режими – 
давлат хизматчиларининг айрим тоифа-
лари учун иш кунининг бошланишини, 
тугашини ва умумий давомийлигини 
муайян доирада уларнинг ўзи тартибга 
солишига йўл қўйиладиган иш вақтини 
ташкил этиш усули ҳисобланади. 

Жаҳон амалиётида масофавий ва 
мослашувчан иш усулларининг қўлла-
ниши анча олдин бошланган. Хусусан, 
АҚШ, Япония, Жанубий Корея, Син-
гапур, Австрия, Бельгия, Ирландия ва 
бошқа бир қатор хорижий давлатларда 
бугунги глобаллашув даврида рақобат-
нинг кескинлашиши, хизматлар кўрса-
тишнинг янги шакллари ривожланиши, 
иш ва шахсий ҳаёт ўртасидаги мувоза-
натни таъминлашнинг зарурати сабаб 
мазкур иш усулларидан фойдаланишга 
бўлган талаб ошиб бормоқда. 

Тажрибадан маълум бўлишича, ма-
софадан туриб ишлаш ва мослашувчан 
иш режимлари, айниқса, фарзанд пар-
вариши билан банд аёллар, имконияти 
чекланган инсонлар, қариялар ва бемор 
шахсларга қаровчилар учун қулай ҳи-
собланади. 

Шунингдек, масофадан туриб ишлаш 
ходим учун оиласига ва яқинларига 
кўпроқ вақт ажрата олиши, бир вақт-
нинг ўзида бир қанча иш жойларида 
меҳнат қилиб, анъанавий усулда ишлов-
чи ходимга нисбатан кўпроқ маош олиш, 
касбий касалликларга чалиниш ҳолла-
ри анъанавий иш режимида ишловчи-
ларникига нисбатан пастроқ бўлиши, 

атроф-муҳитнинг иш самарадорлигига 
ижобий таъсир кўрсатиши учун шарт-ша-
роит яратади. Иш берувчига эса бошқа 
ҳудуддаги малакали мутахассисларни 
жалб этиш, коммунал харажатларни ка-
майтириш каби имкониятларни беради. 

ўринда масофадан туриб меҳнат фао-
лиятини юритишнинг иш билан шахсий 
ҳаёт аралашиши оқибатида иш жараё-
нига бўлган ножиддий муносабатнинг 
шаклланиши, ходимларни ахборот-ком-
муникация технологиялари ва уларга 
керакли бўлган бошқа асбоб-ускуналар 
билан таъминлаб бера олмасликнинг иш 
унумдорлигига салбий таъсир қилиши, 
масофадан туриб ишловчи ходимни тў-
лиқ назорат қилиб бўлмаслиги, айрим 
ҳолларда иш берувчи томонидан хизмат 
доирасида берилган топшириқларнинг 
киберҳужум уюштирилиши натижасида 
тарқалиб кетиш хавфи борлиги, корпо-
ратив қадриятларнинг ўзгаришига олиб 
келиши каби жиҳатлари ҳам мавжудли-
гини айтиб ўтиш керак.

Бир қатор ривожланган хорижий 
мамлакатлар тажрибаси яна шуни кўр-
сатадики, уларда бу иш режимларини 
тартибга солувчи ҳужжатлар (қонунлар, 
норматив-ҳуқуқий ҳужжатлар, йўриқно-
малар, тавсияномалар, регламентлар) 
ишлаб чиқилган бўлиб, масофадан ту-
риб ишлаш ва мослашувчан иш вақти 
меҳнатни ташкил этишда асосий иш 
усуллари сифатида қўлланиш кўлами 
кенгайиб бормоқда. 

Меҳнат кодексида мослашувчан 
иш вақти режими ва масофадан туриб 
ишловчи ходимларнинг меҳнатини 
ҳуқуқий жиҳатдан тартибга солишнинг 
ўзига хос хусусиятлари баён этилган. 
Лекин масофадан туриб ишлаш ва мосла-
шувчан иш режимини жорий этиш бўйи-

ча ягона услубиётнинг мавжуд эмаслиги, 
давлат хизматида айнан қандай вазифа-
ларни бажарувчи хизматчилар масофа-
дан туриб ишлашга ёки мослашувчан 
иш режимига ўтказилиши мумкинлиги 
ноаниқлиги амалиётда айрим муаммо-
ларни келтириб чиқариши мумкин. 

Шунга кўра, Ўзбекистон Республи-
каси Президенти ҳузуридаги Давлат 
хизматини ривожлантириш агентлиги 
томонидан ушбу йўналишдаги муам-
моларни ўрганиш ва уларнинг ечимига 
қаратилган таклифлар ишлаб чиқиш 
борасида муайян ишлар амалга оши-
рилмоқда. 

Хусусан, Агентлик томонидан бу бо-
радаги вазирлик ва идораларда фаолият 
юритаётган 24 минг нафарга яқин дав-
лат фуқаролик хизматчилари ўртасида 
онлайн сўровнома ўтказилди. Натижада 
иштирокчиларнинг 44 фоизи масофадан 
туриб ишлашга ҳамда 42 фоизи мосла-
шувчан иш режимига ўтишга ижобий 
муносабат билдирди. 

Агентлик томонидан 2024 йилда ре-
спублика ижро этувчи ҳокимият орган-
ларида фаолият олиб бораётган 87 нафар 
хотин-қиз, шу жумладан, ўн тўрт ёшгача 
фарзандлари бўлган оналар, ҳомиладор 
аёллар, ногиронлиги бўлган шахслар, 
ёшга доир пенсионерлар, ногиронлиги 
бўлган шахсларни ёки оиланинг ўзга-
лар парваришига муҳтож бўлган бемор 
аъзоларини парваришлаётган ходимлар 
учун тажриба-синов тариқасида мосла-
шувчан иш режими жорий этилди ҳамда 
бу жараённи холисона баҳолаш учун мо-
ниторинг ўтказилди. 

Иштирокчи хотин-қизларнинг 59 
фоизи мослашувчан иш вақти режи-
мида ишлашни давом эттириш истаги 
борлигини ва 22 фоизи ушбу режимда 

ишлаш қоидаларини белгилаб берувчи 
қонуности ҳужжати мавжуд бўлмаганли-
ги учун иш берувчилар бундай иш режи-
мида ишлашга ҳали тайёр эмаслигини 
билдирди. 

Хотин-қизлар мослашувчан иш ре-
жимида фаолият юритиш натижасида 
меҳнат унумдорлиги сезиларли даража-
да яхшиланганини, вақтдан самарали 
фойдаланиш ва вазифаларни тўғри тақ-
симлаш кўникмалари ривожланганини, 
иш ва шахсий ҳаётдаги муносабатлари 
яхши томонга ўзгарганини қайд этган. 

Иш берувчилар ва таркибий бўлинма 
раҳбарларининг фикрлари ўрганилган-
да, улар томонидан мослашувчан иш ре-
жими хотин-қизларнинг иш фаолиятига 
салбий таъсир кўрсатмагани, аксарият 
ҳолларда фаолият самарадорлиги ошга-
ни таъкидланган. 

Агентлик томонидан ўтказилган ўрга-
нишлар ва таҳлиллар давлат органлари-
да давлат фуқаролик хизматчиларининг 
масофадан туриб ва мослашувчан иш 
вақти усулларида ишлаш қоидаларини 
белгилаб берувчи меъёрий-ҳуқуқий ҳуж-
жатни қабул қилиш зарурати борлигини 
кўрсатди. 

Шу маънода Ўзбекистон Республика-
си Президентининг “Ўзбекистон – 2030” 
стратегиясини “Атроф-муҳитни асраш ва 
“яшил” иқтисодиёт йили”да амалга оши-
ришга оид давлат дастури тўғрисида”-
ги фармони лойиҳасининг 2025 йилда 
ишлаб чиқиладиган норматив-ҳуқуқий 
ҳужжатлар лойиҳалари рўйхатига Давлат 
органларида масофавий ишни ташкил 
этиш ва мослашувчан иш тизимини 
такомиллаштириш бўйича Вазирлар 
Маҳкамаси қарори лойиҳасини ишлаб 
чиқиш ва тасдиқлаш бўйича таклифнинг 
киритилиши муҳим аҳамиятга эга бўлди. 

Мазкур қарор лойиҳасида масофадан 
туриб амалга ошириши мумкин бўлган 
функциялар рўйхати, давлат органла-
рида давлат хизматчиларининг масо-
фадан туриб ишлаш қоидалари, давлат 
органларида лавозимларнинг айрим 
тоифалари учун ишбай ишлаш тарти-
би ва давлат органларида давлат хиз-
матчиларининг мослашувчан иш вақти 
режимида ишлаш қоидалари назарда 
тутилиши белгилангани масофавий 
ва мослашувчан иш тизимини жорий 
этишдаги мавжуд муаммоларга ҳуқуқий 
ечим бўлади.

ЎзА мухбири
Норгул АБДУРАИМОВА 

ёзиб олди.

 Ижтимоий муносабатларда “масофавий иш”, “мослашувчан иш усули” каби тушунчалар кўпроқ қўлланилмоқда.  
Бу ахборот-коммуникация технологиялари ривожланиши, онлайн муносабатларнинг кенг оммалашиши, меҳнат 

муносабатларини янги шаклларда ташкил этиш зарурати билан чамбарчас боғлиқ.

ДАВЛАТ ДАСТУРИ МУҲОКАМАСИ:
УЧ МИНГДАН ОРТИҚ ТАКЛИФ КЕЛИБ ТУШГАН

(Боши 1-саҳифада)
Дарҳақиқат, сўнгги йилларда Ўзбекистонда қабул 

қилинаётган муҳим ҳужжатлар, айниқса, мамлакати-
мизнинг тараққиётига бевосита дахлдор ҳисобланган 
стратегик ҳужжатлар лойиҳаларини тайёрлашда кенг 
жамоатчилик, шунингдек, хорижий экспертлар ва халқа-
ро жамоатчиликнинг фикр-мулоҳазаларини ўрганишга 
алоҳида аҳамият қаратилмоқда. Зеро, жамоатчилик 
муҳокамаси ҳужжатларнинг халқчиллиги, ҳаётийлиги 
ҳамда халқаро талабларга мослигини таъминлашда 
муҳим ўрин тутади. 

Тадбирда Бирлашган Миллатлар Ташкилотининг 
Ўзбекистондаги доимий координатори Сабина Маҳл 
хоним, барча вазирликлар вакиллари, сенаторлар, Олий 
суд раиси ўринбосари, Ўзбекистон маҳаллалари уюш-

маси раисининг биринчи ўринбосари ҳамда хорижий 
мамлакатларнинг Ўзбекистондаги дипломатик ваколат-
хоналари раҳбарлари сўзга чиқиб, фармон лойиҳасининг 
бандларида белгиланаётган вазифаларнинг аҳамияти 
ҳақида ўз фикр-мулоҳазаларини билдирди. Вазирликлар 
вакиллари ўз йўналишларидан келиб чиқиб, дастурнинг 
ҳар бир йўналишидаги мақсадлар бўйича келгусида 
режалаштираётган чора-тадбирлари, бандлар ижро-
сини таъминлаш бўйича вазирликлар олдида турган 
вазифалар борасида маълумотлар берди. 

5 та муҳим йўналишдан иборат давлат дастурининг 
мазмунига, унда белгиланган устувор мақсадлар моҳия-
тига эътибор қаратсак, буларнинг барчаси халқимизнинг 
фаровон турмуши, айни вақтда қулай ва соғлом яшаши 
учун навбатдаги қадам экани аён бўлади. “Яшил иқтисо-

диёт” тамойилларини кенг жорий қилиш, иқтисодиётни 
иқлим ўзгаришига мослаштиришга қаратилган лойиҳа-
ларни барқарор молиялаштириш, “яшил транспорт”ни 
жорий этишга қаратилган мақсадлар бугунги экологик 
вазиятда муҳим аҳамият касб этади. 

Мунозараларда давлат дастури лойиҳасини жамо-
атчилик, шу жумладан, халқаро ҳамжамият вакиллари 
билан муҳокама қилиш орқали уни янада такомиллашти-
риш, халқчиллигини, халқаро стандартларга тўлиқ мос 
келишини таъминлашга эришилиши алоҳида таъкид-
ланди. Шу боис кенг жамоатчилик вакиллари лойиҳа 
муҳокамаларида ўз таклифлари билан фаол иштирок 
этишга чақирилди. 

Муҳтарама КОМИЛОВА, 
ЎзА мухбири.

У бош оғриғи, асаб бузилиши, дипрессия, юрак-қон томир касалликлари айниқса, гипертония, паришонхотирлик, камқонлик касалликларини 

даволаш ва уларнинг олдини олишда муҳим доривор восита бўлиб хизмат қилади

(Боши 1-саҳифада)
Пекин карамининг карамбошларидан ҳо-

зирги кунда карейсларнинг асосий миллий 
таомларидан бири кимчи тайёрланади. Бу 
таомни чимчи, чимча ёки рус тилида ёзилган 
маълумотларда кимчи, ким-чи деб номлаш-
ган. Кимчи таомини Шарқий Осиё халқлари 
деярли ҳар куни истеъмол қилади, чунки карам 
инсон организимидаги ортиқча вазннинг ка-
майишига ва аччиқ (аччиқ қалампир) мазаси 
совуқ ҳаводан асрашига ишонишади. Кимчи 
тайёрлашнинг кўплаб ретсеплари мавжуд бўлиб, 
энг кенг тарқалгани пекин карамбоши, аччиқ 
қалампир, ширин қалампир (қизил), саримсоқ 
пиёз, туз, япон турпи (дайкон) маҳсулотларидан 
тайёрланади. Шарқий Осиё мамлакатларида 
пекин карамини эъзозлаб “Ҳаёт элексири” деб 
атайдилар. Бутун дунёга донғи кетган Манчурия 
таоми “Суан кам”нинг асосий маҳсулоти пекин 
карами бўлиб хизмат қилади. Корея ярим ороли 
ва Хитой халқлари орасида “Агар соғлом, тетик 
ва узоқ умр кўрай десанг пекин ва хитой кара-
мини ҳар куни истеъмол қил”, деган гап кенг 
тарқалган. Озиқали хусусияти ва тўйимлилик 
даражаси бўйича пекин карами оқбошли ка-
рамга яқин туради, лекин у витамин турларини 
кўп сақлаши бўйича ундан юқори ҳисобланади. 
Ушбу тур шифобахшлик хусусиятига эга бўл-
ган бебаҳо карам турларидан биридир. У бош 
оғриғи, асаб бузилиши, дипрессия, юрак-қон 
томир касалликлари айниқса, гипертония, па-
ришонхотирлик, камқонлик касалликларини 
даволаш ва уларнинг олдини олишда муҳим 
доривор восита бўлиб хизмат қилади.

Пекин карамини етиштиришнинг яна бир 
амалий аҳамияти, унинг таркибидаги мине-
рал моддалар ҳамда витаминларнинг юқори 
даражада бўлишидир. Бу карам ўттиздан ортиқ 
сабзавот экин (сабзи, артишок, шпинат, ширин 
жўхори ва ҳоказо) турлари билан таққосланган-
да, C витамини бўйича энг юқори кўрсаткичга 
эга. Бундан ташқари, у таркибида Е витамини 
бўйича соя, шпинат, ҳамда спаржа билан ба-
робар туради. B6 витамини бўйича саримсоқ, 
қалампир ҳамда исмалоқдан юқори туради. А 
ҳамда B каротиноидлари бўйича сабзи экини-
дан олдинги ўринда туради. Мазкур экиннинг 
фойдали хусусиятлари бир қатор касалликлар, 
шу жумладан, қон босимининг юқори бўлиши, 
юрак хасталиклари ҳамда остреохондроз ка-
салликларининг олдини олиши муҳим сифат 
белгиси ҳисобланади. Ортиқча вазндан қуту-
лувчи инсонларга таркибида етарли миқдорда 
клечаткаси бўлган пекин карами ёрдам беради. 
У шунингдек, инсон танасида тўпланган холесте-
ринни чиқариб юборишга, жигар фаолиятининг 
ёғ тўпланиши натижасида бузилишига, зарарли 
ўсимталарнинг пайдо бўлишига қарши самара 
берувчи воситадир.

Ҳозирги кунда Республикамизнинг бир 
қанча ҳудудларида пекин карами янги экин 
сифатида етиштирилмоқда. У эртапишар сабза-
вот экини бўлиб, ўсув даври давомийлиги нав 
хусусиятларига қараб, 50-120 кунгача давом 

Пекин
ЁХУД “ЧИМ-ЧИ” КАРАМИНИ ЁХУД “ЧИМ-ЧИ” КАРАМИНИ 
БИЛАСИЗМИ?БИЛАСИЗМИ?

Қирғизистонлик 33 ёшли Маҳ-
муджон Артиков болаликдан ки-
чик-кичик ихтиролар қила бошла-
ган. Унга ихтирочилик хислати  
отасидан ўтган. Фарзандининг 
ихтироларига кенг йўл очишни 
истаган отаси Муҳаммаджон 
Артиков Ўзбекистонга 400 минг 
АҚШ доллари ҳисобида инвести-
ция киритиб, “Муборак Тожи 
Муҳаммад” МЧЖ очиб, Сирдарё 
вилояти Гулистон шаҳрининг 
собиқ ремонт заводи ҳудудидан 
жой, 12 нафар ишчи олиб ўз фа-
олиятини бошлайди. Қолаверса, 
ўзбекистонлик қардошларининг 
оғирини енгил қилиш, иқтисо-
дий ўсишга кўмаклашиш орқа-
ли ўзлари ҳам даромад олишни, 
қўшни мамлакатларга ҳам экс-
порт қилишни дилига тугиб қўй-
ганди. Эзгу орзу-ниятлари узоқ 
вақт куттирмай ўз натижасини 
берди. Юртбошимиз томонидан 
тадбиркорликка кенг йўл очил-
гани ҳатто қўшни давлатлардан 
ҳам тадбиркорлар келиб, бема-
лол, ҳеч қандай тўсиқларсиз ўз 
ишини бошлаши қирғизистонлик 
ота-ўғил тадбиркорларга жуда 
маъқул тушди. Маҳмуджоннинг 
бу галги ихтироси “Электроса-
мосвалкара” робототехникаси 
бўлиб, унинг ёрдамида лой қо-
ришмаси кесилиб, 20 сонияда 
260 дона ғиштни тахлаб махсус 
жойга ташиб бериш имконига 
эга. Ушбу робототехниканинг 
афзал томони шундаки, ўндан 
ортиқ киши қиладиган меҳнатни 
у орқали бир киши 1 та тугмачада 
бажаради. Ундан ташқари, ғишт 

этиши мумкин. Ундан эртаги маҳсулот олиш 
учун эрта баҳор-ёзда, қайта ишлаш ва сақлаш 
учун эса ёз-куз ойларида фойдаланилади. У со-
вуққа чидамли ўсимлик бўлиб, -5-7 оC даража 
совуққа бардош беради. Уруғлари униши учун 
энг паст (минимал) ҳарорат +2-3 оC, энг юқори 
(оптимал) ҳарорат эса +20-22 оC даража ҳисо-
бланади. Очиқ майдонларда, энг юқори бўлган 
ҳароратларда, унинг уруғлари экилганида 3-4 
кунда униб чиқади. Барг тўпламларини шакл-
лантириши учун кундузги ҳарорат 18-22 оC ва 
тунги ҳарорат 14-15 оC бўлгани қулай ҳисобла-
нади. Тунги ва кундузги ҳароратларнинг 15-16 
оC бўлиши зич карам бошлар шаклланишига 
олиб келса, ҳароратнинг 25 оC дан юқори бў-
лиши эса, ўсимликларнинг ўсиши ва ривожла-
нишини, касалликларга бўлган чидамлилигини 
сусайтиради.

Маълумки, ҳар қандай қишлоқ хўжалиги 
экинининг ҳосилдорлиги, маҳсулотининг ети-
лиш муддати, унинг сифати ҳамда маҳсулот 
етиштириш учун қилинган харажатларга, эки-
лаётган нав ёки дурагайга кўп жиҳатдан боғлиқ 
бўлади. Жойнинг тупроқ-иқлим шароитига тез 
мослашадиган, касаллик ва зараркунандалар-
га чидамли бўлган, тўғри танлаб олинган нав 
юқори ҳосил олишнинг асосий гарови ҳисобла-
нади. Бугунги кунда фермерлар ва томорқа ер 
эгалари асосан хориждан олиб келинган Supring 
F1, Monoko F1, Nika F1 Jang Won F1, Seo Jin F1, 
Koraenge F1 va Chunchyubai F1  дурагайларини 

eтиштирмоқда. Тошкент давлат аграр универ-
ситети профессор-ўқитувчилари кўп йиллар 
мобайнида изланишлар олиб бориб, Республи-
камизнинг турли тупроқ-иқлим шароитига мос 
пекин карамининг маҳаллий Зангори, Мезон 
ва Биллур номли навларини яратишди. Эрта 
ўртапишар Зангори навининг, ҳосилдорлиги 
41- 42 т/га, ўсув даври 90-95 кун. 

 
Мезон навли карамбоши ички 

қисмининг кўриниши
Карамбошининг шакли овалсимон, бош узун-

лиги ўртача, барг юзаси йирик нотекс, кўндаланг 
кесим шакли юмалоқ, карамбошининг ранги 
оқ яшил. 

Республикамиз тупроқ иқлим шароитида 
пекин карами уч муддатда экилади: эртаги – 
феврал охири, март ойи бошларида тайёр кў-
чати билан,  кечки ёз ойлари  – 15 июндан – 15 
июлгача асосан уруғлари очиқ далага экилади, 
қиш олдидан ноябр ойи бошларида ҳимоялан-
ган ер иншоатларига тайёр кўчатлари экила-
ди. Қатор оралари 70 см., туп оралари навига 
қараб – 30, 40 ва 50 см. узоқликда, гектарига 
45-47, 34-36 ва 28-30 мингтагача кўчат экилади. 
Эртаги муддатда гектарига ўртача 450-550 м3 
миқдоридан 5-7 мартагача суғорилади ва та-
крорий муддатда 500-600 м3  миқдоридан 10-12 
маротабагача суғориш ишлари олиб борилади. 
Пекин карамини етиштириш жараёнида ўртача 
бўз тупроқларнинг гектарига соф ҳолда 150-200 
кг. азот, 100-150 кг. фосфор ва 75-100 кг. калий, 
ўтлоқи ва ўтлоқи-ботқоқ тупроқларда тегишлича: 
120-150 кг. азот, 120-150 кг. фосфор ва 60-100 
кг. калий ўғитлари, яна имкон қадар қўшимча 
20 т/га чириган гўнг солиш керак. Парвари-
шлаш жараёнида, кўчатлар тутгандан сўнг қатор 
ораларига биринчи комплекс ишлов берилади: 
қатор оралари юмшатилади, озиқлантирилади 
ва ўсимлик бўғзи қўлда чопиқ қилинади. Жами 
қатор ораларига 2-3 марта ишлов берилади. 
Экинга дастлабки ишлов беришда экин қатор 
оралари култиваторлар билан 5-6 см. чуқурликда 
юмшатилади. Кейинги ишловда эса юмшатиш 
чуқурлиги 10-12 см.га етказилади. Карамбо-
шлари шакллана бошлаб, ўсимлик барглари 
ўсиб кетиб, култиватор тишига халақит бера 
бошлаганда ишлов тўхтатилади. Экин қатор 
ораларини юмшатиш кўпинча чопиқ қилиш ва 
озиқлантириш билан бир вақтда олиб борила-
ди. Қатор ораларини юмшатиш, ўсимликнинг 
ер устки қисмларида кўпинча илдизлар ҳосил 
бўлишига ундайди ва у жуда бақувват бўлади. 
Эртаги карам кўчатлари илдиз олгандан кейин 
бир марта, кечкиси эса икки-уч марта чопиқ 
қилинади. Бегона ўтлар босган ва тупроғи жуда 
зичлашиб кетган участкаларда экин қатор ора-
ларини механизация ёрдамида юмшатишга қў-
шимча қилиб, кетмонда чопиқ ҳам қилинади.

Етилган ҳосил карамбошлари зичлашиб 
қаттиқлашганда, эртаги муддатда экилган-
да апрел-май ойларида, такрорий муддатда 

 ноябрь-декабрь ойларида 2 марта йиғиб оли-
нади. Карамбоши пичоқ билан бандидан кесиб 
олинади. Сўнгра 1-2 барги қолдирилиб тоза-
ланади ва сотишга ёки сақлашга жўнатилади. 
Кечпишар навлари сақлашга чидамли бўлиб, 
бутун қиш давомида яхши сақланади. Карамлар 
махсус омборларда тахланиб ёки тахталардан 
ясалган яшик, яшик-катакларда сақланади. 
Сақлаш учун +1 0C ҳарорат ва 95-96 фоиз ҳаво 
намлиги қулай ҳисобланади.

 Зангори навли карамбоши ички 
қисмининг кўриниши

Пекин карамининг ўрта кечпишар Мезон 
нави такрорий муддатда очиқ далага кўчатидан 
ёки уруғидан экиб етиштирилади, ҳосилдорлиги 
45-50 т/га, ўсув даври 100-105 кун. Бу навнинг 
барги яшил, барглилиги ўртача, барг пластинка-
сининг шакли кенг, тескари тухумсимон, юзаси 
бир оз ботиқ, барг чети тўлқинсимон, томирла-
ниши кучсиз патсимон, ўртача зич бўлади.

Такрорий муддатларда 
пекин карамининг етиштирилган 

ҳосилни очиқ далада қисқа  
муддат сақлаш усули

Эртаги карамни йиғиштириб олиш ва сақлаш 
баҳор ва ёзги энг юқори ҳароратга тўғри кел-
гани учун уни сақлаш анча қийин бўлади. Ер 
устига қурилган ёки сабзавотлар сақланадиган 
омборхоналарда сақлаш муддати, одатда, 15-20 
кундан ошмайди. Шунинг учун эртаги карамни 
узоқ вақт сунъий совутиладиган омборларда 
пасайтирилган (-2-3 0C) ҳароратда сақлаш мум-
кин. Такрорий муддатда етиштирилган ҳосилни 
қиш ойларида уй шароитида, қисқа муддатга 
сақлашнинг яна бири бу очиқ далада 60-70 см 
чуқирликда ўра ковланиб, йиғиб олинган ка-
рамбошларни бир текис тахлаб, устки қисмига 
совуқдан сақлаш учун биринчи қаватини қалин 
матолар билан ва тепа қисми плёнка билан ёпи-
либ, плёнканинг ён томонлари тупроқ билан 
бостирилади. Бу усул билан карамбошларни 
20-30 кун сақлаш мумкин.

Ҳозирги кунда фермер ёки шахсий томорқа-
ларда пекин карамини етиштиришда деҳқонла-
римиз бир гектар ердан қилинган барча харажат-
ларидан ташқари 60-70 миллион сўм атрофида 
соф даромад олмоқда.

У.ХУРРАМОВ,
Тошкент давлат  

аграр университети доценти, 
қишлоқ хўжалиги фанлари доктори.

туширишда ёки уларни печга со-
лишда авваллари маҳсулот синиш 
натижасида сифатини йўқотган 
бўлса, эндиликда эса, сифат 100 
фоизга сақланиб қолади. Ушбу 
робототехникани ишлатиш учун 
6 соат қувватга қўйилиб, кун 
бўйи ишлатиш эвазига атиги 
7кВт электр токи сарфланади. 
Робототехникани сотиб олиш 
учун қўшни Қозоғистон, Тожи-
кистон ҳамда ўз юртлари Қирғи-
зистондан ҳам талаб жуда юқори. 
– Тадбиркорларга мана шундай 
имконият яратгани учун аввало 
Президент Шавкат Мирзиёевга, 
сирдарёликларга минг бор раҳ-
мат айтаман, – дейди инвестор 
Муҳаммаджон Артиков. – Эъти-
бор, қулайликлардан илҳомла-

ниб, ўғлим Маҳмуджон арзон, 
электр қуввати кам кетадиган 
электр трактор ихтиро қилган. 
Чунки ерни юмшатишда арзон 
ва камхарж, қулай технологияга 
ўтиш вақти аллақачон келган. Бн-
дан ташқари, кўп қаватли уйлар 
қуриш учун қурувчини хоҳлаган 
қаватига кўтариб, туширадиган 
ускуна ихтиро қилган. Насиб 
бўлса уларни ишлаб чиқаришни 
2025-2026 йилларга мўлжалла-
ганмиз. Чунки робототехникамиз 
учун 2025 йилга ҳам буюртмалар 
олиб қўйганмиз.

Қирғизистонлик тадбиркор-
ларнинг иш фаолияти билан та-
нишиш мақсадида борганимизда 
12 ишчи ўрни яратилганлигига, уч 
маҳал иссиқ овқат, ётоқ жой билан 

таъминланганлигига гувоҳ бўлдик.
– Ушбу робототехникамизнинг 

қулайликлари жуда кўп, – дейди 
ихтирочи Маҳмуджон Артиков. 
– Авваллари ғишт қуйиш, тахлаш 
машаққатли меҳнат ҳисобланарди. 
Ушбу робототехника эса тайёрлан-
ган лой ғишт қилиниб, кесилиб, 
тахланиб керакли жойга олиб бо-
риш кучига эга. Ушбу техника тез 
бузилмаслиги, узоқ йиллар хизмат 
қилиши учун ўта мустаҳкам қилиб 
ясалган. Бунинг учун двигателлар 
Хитойдан, болт-гайкалар Россия-
дан келтирилиб, айрим деталлари 
Жентра автомобилига ўрнатилади-
ган нарсалардан ясалади. Натижа-
да эса ойига учта робототехника-
ни  тайёрлашга улгуряпмиз. Агар 
ўз ишининг устаси бўлган токар, 
пайвандчилар  кўпроқ бўлганида 
ишлаб чиқариш ҳажмини янада 
оширган бўлардик.

Ихтиро, яъни янги ғояларнинг 
пайдо бўлиши ва уларни амалга 
ошириш жараёни, инсон ижо-
дининг муҳим бир қисми ҳисо-
бланади. Бу жараёнда инсонлар 
ўз билимлари, тажрибалари ва 
қарашлари орқали янги маҳсулот-
лар, усуллар ёки хизматларни яра-
тишади. Ихтиролар жамиятнинг 
ривожланишида катта аҳамиятга 
эга бўлиб, иқтисодий ўсиш, техно-
логиялар тараққиёти ва ҳаётимиз 
сифатида ўз аксини топади. Их-
тиро фақат техник янгилик эмас, 
балки ижодий фикрлаш ва инно-
вацияларга асосланган замонавий 
дунёнинг асосидир.

Хуршида НИШОНОВА,
журналист.

 Янги ғоялар ва технологиялар

РОБОТОТЕХНИКАНИНГ
АФЗАЛЛИГИ ШУНДАКИ...

Қирғизистонлик инвесторлар робототехника ихтиро қилиб, юртимизга 400 минг доллар инвестиция 
киритиб, қўшни республикаларга ҳам экспорт қилишни бошлаб юборган. Қувонарли томони шундаки,  

ушбу ғиштни кесиб, тахлайдиган робототехника учун талаб жуда юқори.

ЯНГИ ИШ ¤РИНЛАРИ ЯРАТИШДА СОН ВА СИФАТ 
УЙўУНЛИГИ МУҐИМ ¤РИН ТУТАДИ

Ўтган йилнинг 19 ноябрь куни 
Ўзбекистон Республикаси Олий Мажлиси 
Сенатининг биринчи ялпи мажлисида 
Президентимиз Шавкат Мирзиёев янги 
иш ўринларини ташкил этиш масаласи 
доимий эътибор марказида бўлишини 
алоҳида таъкидлаб ўтдилар.
Жорий йилда янги саноат корхоналарини 

қуриш, хизмат кўрсатиш объектларини ишга 
тушириш, кичик бизнес ва хусусий тадбиркор-
ликни ривожлантириш ҳисобига 5 миллион 
200 минг аҳолининг бандлигини таъминлаш 
режалаштирилган. Бунда маҳаллаларда аҳо-
ли бандлигини таъминлашда банкларнинг 
ролини кенгайтиришга алоҳида эътибор 
қаратилаётгани эътиборга моликдир. Энди 
Марказий банк раиси ва унинг ўринбосарлари 
ҳудудларга чиқиб, жойлардаги банк фили-
алларининг маҳаллалардаги ишини янгича 
ёндашув асосида ташкил қилиши, шу йилнинг 
биринчи февралига қадар туман банклари 
филиалларида маҳаллабай ишлаш бўлимлари 
ташкил этилиб, уларга “маҳалла банкирлари” 
тайинланиши, шунингдек, ҳар бир маҳаллада 
улар билан бирга ишлайдиган “ёрдамчи-а-
гентлар” танлаб олиниши, ҳудудий банклар 
ҳамда туман ҳокимлари аҳолини тайёр биз-
нес лойиҳалари билан таништириб бориши, 
“online-mahalla.uz”, “bank-kredit.uz” ва “soliq.
uz” ахборот тизимлари интеграция қилиниши, 
масъулларга юклатилган вазифалар ижроси 
кунлик таҳлил қилиб борилиши, фаолияти 
қониқарсиз бўлган раҳбарларга чора кўрили-
ши  кўзда тутилган. Махсус дас турлар асосида 
банклар маҳаллаларда фаолият юритадиган 
кичик ва ўрта бизнесни молиялаштириш, 
шунингдек, ишсиз ёшлар ва аёлларнинг иқти-
содий имкониятларини ошириш учун шароит 
яратадилар.

Президентимиз бу масалага ёндашишда на-
фақат иш ўринларининг сони, балки уларнинг 
сифатига ҳам алоҳида эътибор бериш зарурлиги-
ни таъкидладилар. Сифатли иш ўринлари ёшлар 
ва аёллар учун яхши шарт-шароитлар яратиш, 
уларнинг малакасини ошириш ва уларга янги 
технологияларга мувофиқ кадрлар тайёрлашни 
талаб қилади. Бунда фақат иш ўринлари ташкил 
этиш билан чекланмасдан, бу иш ўринларининг 
аҳоли учун ҳақиқатан ҳам даромадли ва барқа-

рор бўлишига эътибор қаратилмоқда.
Хулоса қилиб айтганда, иш ўринлари таш-

кил этишда сон ва сифат уйғунлиги муҳим-
дир. Янги иш ўринлари фақат ишсизликни 
камайтиришга хизмат қилмай, балки аҳоли 
даромадларини оширишга ҳам йўналтирилган. 
Бунинг учун иқтисодий ривожланиш соҳаси-
да янги инвестициялар ва ишлаб чиқаришни 
модернизация қилиш зарур. Ривожланишнинг 
сифат жиҳатидан аҳамият га эга бўлиши, ўрта 
ва кичик бизнесни ривожлантириш, шунин-
гдек, ёшларнинг иш билан таъминланишини 
қўллаб-қувватлаш аҳамиятлидир. Ўйлаймизки, 
бугун юртимизда олиб борилаётган кенг кўлам-
ли ислоҳотлар иш фаолиятимиз самарадорли-
гини янада оширишга хизмат қилади. Бунда 
маҳаллий хомашё ва моддий захиралар асосида 
ишлайдиган, қишлоқ хўжалиги маҳсулотла-
рини қайта ишлаб чиқаришга ихтисослашган 
янги объектлар, шунингдек аёлларни иш билан 
таъминлайдиган енгил ва озиқ-овқат саноати 
корхоналарини ишга туширишга алоҳида эъ-
тибор бериш, мавжуд иш ўринларини сақлаб 
қолиш мақсадида вақтинчалик қийинчили-
кларни бошидан кечираётган корхоналарнинг 
ишлаб чиқариш қувватини ошириш, ихтисо-
слигини ўзгартириш, техник жиҳатдан қайта 
жиҳозлаш ва реконструкция қилиш учун иш 
билан бандликни таъминлаш жамғармасидан 
молиявий ёрдам кўрсатиш, аҳолига маиший 
хизмат кўрсатиш соҳасида янги иш ўринлари 
яратиш борасидаги ишларни фаоллаштириш, 
бу тадбирларга бюджетдан ташқари маблағлар 
ва аҳоли жамғармаларини жалб қилиш мақ-
садга мувофиқдир.

Дилдорахон ТЎХТАСИНОВА,
Фарғона давлат университети

доценти.

Асарда миллийлик қанчалик аниқ ва чуқур тасвирланса, бадиий жиҳатдан шу қадар етук бўлади

Ислом дини инсонларни доимо бир-бир-
лари билан яхши муомалада бўлишга буюрар 
экан, уларнинг муомалалари беғараз бўлиши 
учун ўзаро муносабатлари ҳам самимий бўли-
ши лозимлигини таъкидлайди. Зеро, инсон 
табиатан киришимли қилиб яратилган, яъни 
у жамиятдан ажралиб, алоҳида яшай олмайди. 
Шундай экан, мўмин киши диний ва дунёвий 
ишларини тўғри йўлга қўйишда солиҳ дўсту 
ёрларни танлаши лозим. Ҳар бир мўмин инсон 
айниқса, ота-она ва устозлар бу борада орқа-

Aholini ro‘yxatga olish yakunlariga 
qarab o‘tmish va hozirgi davr haqida fikr 
va mulohazalar yuritish hamda kelajakni 
prognoz qilish mumkin bo‘ladi. Aholini 
ro‘yxatga olish bu mamlakat aholisining 
muayyan vaqtdagi “fotosurati”ni olish 
imkonini beruvchi umumdavlat miqyosidagi 
keng ko‘lamli tadbir bo‘lib, aholi to‘g‘risidagi 
ishonchli axborot manbai hisoblanadi. Mazkur 
tadbir respublikaning butun hududida yoki 
uning muayyan hududlarida o‘tkaziladigan, 
belgilangan sanada aholining demografik va 
ijtimoiy-iqtisodiy tavsiflarini belgilovchi shaxsga 
doir ma’lumotlarni yig‘ish hamda ularga ishlov 
berish davriy jarayonidir. Aholini ro‘yxatga 
olish bizga nima beradi? Bunda avvalo, 
aholining aniq soni, yoshi, jinsi, fuqaroligi, 
milliy tarkibi (barcha aholi punktlari bo‘yicha), 
oilaviy ahvoli, ma’lumoti, kasbi, uy-joy bilan 
ta’minlanganlik darajasi, mehnat resurslari, 
bandligi  va ishsizligi, daromad manbalari 
kabilar bo‘yicha batafsil ma’lumot to‘planadi. 
Binobarin, mazkur ko‘rsatkichlar orqali aholi 
jon boshiga to‘g‘ri keladigan makroiqtisodiy 
ko‘rsatkichlar yuzaga chiqadi. O‘z navbatida, 
yurtdoshlarimiz migratsiyasi to‘g‘risida aniq 
ma’lumotlar shakllantiriladi. Bundan tashqari, 
respublika va hududlarni ijtimoiy-iqtisodiy 
rivojlantirish, yangi ish o‘rinlari yaratish, 
ayollar va bolalar salomatligini yaxshilash va 
oilalarga yordam ko‘rsatish bo‘yicha dasturlarni 
manzilli ishlab chiqish imkoniyati kengayadi. 
Chunonchi, aholi punktlari infratuzulmasini 
yaxshilash, mehnat resurslaridan foydalanish 
va joylashtirish bo‘yicha qisqa, o‘rta va uzoq 
muddatli prognozlar, dasturlarni ishlab 
chiqishda bu ma’lumotlar nihoyatda qo‘l keladi. 
Shuningdek, aholini ro‘yxatga olish natijasida 
milliy barqaror rivojlanish maqsadlarini amalga 
oshirish ko‘rsatkichlarini shakllantirish va 
monitoringini yuritish, xalqaro tashkilotlar va 
foydalanuvchilar tahlillari uchun keng qamrovli 
axborotlar manbai yuzaga keladi. Oddiy qilib 
tushuntiradigan bo‘lsak, tasavvur qiling, 
xonadoningizda 10 kishi yashaydi. Demak, 
bozor-o‘char qilishda ular sonini hisobga olasiz. 
Falon kilo go‘sht, falon litr yog‘, falon kilo un, 
qanchadir guruch va hokazo... Xonadon bekasi 
ana shu noz-ne’matlarni pishirib, dasturxonga 
tortishda ham, tabiiyki, uydagi odamlar sonini 
inobatga oladi. Oilangizdagilar uchun kiyim-
kechak xarid qilishda ham xuddi shunday 
yo‘l tutasiz. O‘g‘lingiz yo qizingizni biror 
to‘garakka bermoqchisiz? Bu o‘rinda uning 
qiziqishi, qobiliyati, salohiyati, imkoniyatini 
hisobga olasiz. Endi savol tug‘iladi: qanday 
qilib bu borada to‘g‘ri va oqilona qaror qilishga 
erishyapsiz? Javob aniq: chunki sizda oila 
a’zolaringizning har biri haqida aniq va to‘liq 
ma’lumotlar bazasi bor.

Aholini ro‘yxatga olish bilan bog‘liq chora-
tadbirlar zururatini ana shunga qiyoslash 
mumkin. Ko‘ryapsizmi, aholini ro‘yxatga olish, 
ya’ni birgina shu amaliyot bilan qanchadan-
qancha savollarga javob, qanchadan-qancha 
muammolarga yechim topish mumkin? Yuzaki 
va taxminiy ko‘rsatkichlar bilan uzoqqa borib 
bo‘lmaydi. Reja va dasturlarning manzilliligi, 
islohotlarning samaradorligi bu boradagi 
ma’lumotlarning aniq va ishonchliligiga 
bog‘liq. Shu bois ham donolarimiz azaldan 
yetti o‘lchab bir kesmoqni nasihat qilib keladi. 
Xalq maqoli esa yanayam hikmatli: sanamay, 
sakkiz demang!

Uchqun KARIMOV,
Uchtepa tumani statistika

bo`limi boshlig`i.

Бош муҳаррир:
Чори 

ЛАТИПОВ

AHOLINI RO‘YXATGA 
OLISHNING MAZMUNI 

VA AHAMIYATI 
NIMALARDAN IBORAT?

Har qanday davlatning 
tarixi birinchi navbatda, unda 
yashaydigan xalqning tarixi, 
aholisining soni va tarkibi, uning 
iqtisodiy va ijtimoiy tavsiflarida o‘z 
ifodasini topadi. Dunyodagi har bir 
mamlakat, o‘zining aholisi va uning 
yashash holati bo‘yicha ishonchli 
ma’lumotga ega bo‘lish maqsadida 
muntazam ravishda aholini 
ro‘yxatga oladi.

миздан бизларга эргашиб, тақлид қилиб ўсиб 
келаётган ёш авлодларимизга ўрнак ва намуна 
бўлишимиз керак. Пайғамбаримиз саллолоҳу 
алайҳи васаллам муборак ҳадиси шарифла-
рида бу борада даври қиёматгача келадиган 
барча умматларига ҳам дунё, ҳам охиратимиз 
учун энг керакли муборак сўзни марҳамат 
қиладилар: “Бир-бирларингизга биродар бўл-
магунингизча, мўмин бўлмайсизлар, мўмин 
бўлмагунингизча, жаннатга кира олмайсизлар” 
(Имом Муслим ривоятлари). Агар бу дўстлик 

Аллоҳ учун бўлса, у яна ҳам мустаҳкам бўлади, 
чунки Аллоҳ розилиги учун бўлган дўстликка 
ҳеч қандай дунёвий ғараз аралашмайди. Бош-
қача қилиб айтганда, дунёвий ишлар юзаси-
дан сен-менга бориб қолган тақдирда ҳам, 
уларнинг дўстлигига путур етмайди. Шунинг 
учун ҳам динимизда Аллоҳ учун дўстлашишга 
тарғиб қилиниб, бунга катта ажру мукофот-
лар ваъда қилинган. Абу Дардо розияллоҳу 
анҳудан ривоят қилинади: Расулуллоҳ сал-
лаллоҳу алайҳи васаллам айтдилар: “Аршнинг 

атрофида нурдан бўлган минбарлар бор. Ушбу 
минбарларда либослари нур, юзлари нур бўл-
ган бир қавм бўладилар. Улар пайғамбар ҳам, 
шаҳидлар ҳам эмаслар. Уларга пайғамбар ва 
шуҳадолар ҳавас қиладилар”, дедилар. Шунда 
саҳобалар: “Бизга уларни тавсифлаб беринг, Ё 
Расулуллоҳ”, дедилар. Шунда  Расулимиз алай-
ҳиссалом: “Улар Аллоҳ йўлида бир-бирларига 
муҳаббат қилувчилар, Аллоҳ йўлида бирга 
ўтирувчилар, Аллоҳ йўлида бир-бирларини 
зиёрат қилувчилар”,  дея  марҳамат қилдилар 
(Имом Муслим ривоятлари). Бизлар бугунги 
кунда бир-биримизга ёмонлик қилиб қўйсак, 
кечирасиз, деб айтишга ҳам ботина олмаймиз. 
Аслида, узр сўраш юқори савиядаги маданият 
ҳамда олий фазилатли хулқлардандир. Қола-
верса, Ислом динида, ирқий камситиш ёки 
миллат ажратиш, инсон зотини таҳқирлаш 
қораланган. Инсон қайси миллат ва ирқдан 
бўлмасин, унга нисбатан камситиш – маъна-
вий қашшоқликдир. Ҳозирги кунда баъзи ин-
сонларга хато-камчилигини юзига айтсангиз, 
қабул қилмайдиган, унга душман бўлиб қоган 
ҳолатларни учратамиз. Камчилик ва хатоларни 
қабул қилмаслик кибрдан ҳисобланади. Ҳа-
дисларда қалбида зарра миқдорича кибри бор 
инсон жаннатга кира олмайди, жаннат кибрли 
инсонлар учун ҳаромдир, дейилган. Шайтон 
ҳам кибри сабаб жаннатдан қувилган. Инсон 
ҳаётида кибрланса, шайтон амалига эргашгани 
учун шайтоннинг сафиди туради. Ҳаётимиз 
давомида ким дўст, ким душманлигин ажрата 
олсак, дунё саодати ва охират мукофотларига 
сазовор бўламиз.

Яҳёхон БАДРИДДИНОВ,
Норин туманидаги “Бадриддинҳожи” 

жомеъ масжиди имом хатиби.

Муқаддас Ислом динимиз 
инсонларни доимо тинч-тотув, 

ҳамжиҳат, кечиримли, бир-
биримизга дўст ва биродар бўлиб 

ҳаёт кечиришга буюради. Тарихдан 
маълумки, динимизнинг мана шу 

кўрсатмасига амал қилиб яшаган 
мусулмонлар доимо бахт ва 

саодатда яшаганлар, тинч-тотув ҳаёт 
кечирганлар. Аллоҳ таоло Қуръони 

каримда мусулмонлар ўзаро ака-
ука ва биродар экани ҳақида 

шундай марҳамат қилган: “Албатта, 
мўминлар биродардирлар” 

(Ҳужурот сураси 10-оят). Муфассир 
олимларимиз бир онадан туғилган 

ака-укадек аҳил, иноқ бўлиб 
яшашлигимизга буюрилмоқда, 

деганлар.

¤ЗАРО МЕ¥Р-О£ИБАТЛИЛИК, БИРОДАРЛИК 
М¤МИНЛАРГА ХОСДИР

Дастлаб Қўқондаги маҳаллий 
мактаблардан бирида расм чизиш-
дан илмга ташна болаларга сабоқ 
беради. Шунданми, кейинчалик 
маҳаллий одамлар “уста Пеньсон”, 
дея унга мурожаат қила бошлайди. 
Бундан руҳланган  ёш, ҳаракатчан 
Пеньсон ранг тасвирда ўзига илҳом 
берган турли жанрларда  суратлар 
чизиб, томошабинлар эътибори-
ни қозонади. Ўз устида мунтазам 
ижодий изланишлар олиб бориш 
натижасида кутилмаган натижа-
ларни қўлга кирита бошлайди. 
Нафис санъат оламидаги гўзалли-
клар унинг ҳайрат тўла қалбини 
борган сайин ўзига ром эта бора-
ди. Гап шундаки, у фотографияга 
қизиқиши туфайли ФЭД русумли 
фотокамера сотиб олади. Натижа-
да, фотограф сифатида ўша давр 
қишлоқ одамлари, пахта далалари, 
қўқоннинг эски тор кўчаларини 
тасвирга тушира бошлайди. Меҳр 
билан қилинган ҳаракат ўз мева-
сини беради. М.З.Пеньсон олган 
фотосуратлар кейинчалик газета 
саҳифаларида босилиб чиқа бош-
лайди. Ниҳоят, 1933 йилда “Правда 
Востока” газетасининг фотомух-
бири сифатида мустақил ижодий 
фаолиятини бошлайди. Шу кун-
дан  унинг фотография соҳасидаги 
“юриши” бошланади. У газета топ-
шириғи билан республикамизнинг 
турли ҳудудларида қизғин ижодий 
иш билан банд бўлади. У асосий 
эътиборни  давр қаҳрамонлари-
нинг янги ҳаётга интилишларини, 
қишлоқдаги оламшумул воқеа-ҳо-
дисаларни тасвирга олиб, тарихга 
муҳрлайди. Муҳими, Пеньсон ҳар 
бир фотолавҳасида реал воқеликка 
қанчалик ижодий ёндашиб, чуқур 
кириб борилса, асардан олинади-
ган таассурот шунчалик завқли 
бўлишини чин дилдан ҳис этади.  
Бунда сюжет билан композиция 
уйғунлигига  эришиш мақсади-
да, биринчилардан бўлиб, ҳаёт 
ҳақиқатларини бадиий ифодалашда 
ўзбек фотографиясига санъат руҳи-

ни олиб киради. Шу боис ҳам, ўша 
пайтдаги “Советское фото” журна-
ли унинг юртимиз ҳаёти акс этган 
суратларни “бу шунчаки, фоторе-
портаж эмас, балки рассом бўёкда 
чизган картинага ўхшайди”, дея 
унинг ижодига юқори баҳо беради. 
Бунга жавобан муаллиф маҳорати-
ни тинмай ошириб бориб, ҳаётни 
образлар орқали фотографик ус-
лубда бадиий акс эттиришда фи-
дойилик кўрсатади. У кўпрок ҳаёт 
қайнаган жойда бўлар, айниқса, 
қишлоқдаги маданий, ижтимоий 
ўзгаришларни кузатиб, энг дол-
зарб объектларни тезкорлик билан 
муҳрлаб, газетхонлар эътиборига 
ҳавола этарди. Ўзбек фотография-
сининг олтин фондидан жой олган 
афсонавий  катта Фаргона канали 
қурилишидан ҳикоя қилувчи фо-
тоочерк, репортажлар туркуми ўт-
мишни жонлантирувчи тарихий 
ноёб фотоҳужжат сифатида қадр-
лидир. Пеньсон “фотоасарларим 
мени доим ҳайратга солади. Ҳар 
бир асарим умид рамзи сифатида 
дунёга келади” деганда, юз карра 
ҳақ эди. Ижодкор “умид рамзи” 
бўлган асарлари билан ўзилигига 
интилиб, нурли манзиллар сари 
ошиқади. Кези келганда шуни ай-
тиш керакки, дунё бадият оламида-
ги энг машҳур рассомлар Рафаэль, 
Леонарда да Винчи, Микланжело-
лар ўз замонасида хотин-кизлар 
мавзусига кўп ва хўп мурожаат қи-
лишганки, то ҳозирги кунга қадар 
дунё эътироф этиб келади. Жум-
ладан, “Мадонна саъва”, “Монна 
Лиза” каби гўзал асарлардан тара-
лаётган турфа ранглар оҳанги қал-
бингизни асир этади. Гап шундаки, 
адабиёт тарихида машҳур ёзувчи 
Г.Маркеснинг “Танҳоликнинг юз 
йили” романи ҳаётбахш таъсири- 
тақлидида, жаҳон адабиётида ўн-
лаб ана шундай ғоявий асарлар ду-
нёга келганлигини яхши биламиз. 
Қолаверса, ижодкорнинг дунёқара-
ши ҳаёт оқими билан бирга ўсиб, 
ўзгариб, шаклланиб боради. Унинг 
дунёқараши қанчалик шаклланган 
бўлса, унинг бадиий асарлари ҳам 
ғоявий жиҳатдан шу қадар тиниқ ва 

равшан бўлади. Шу маънода тиниб, 
тинчимас бизнинг қаҳрамонимиз 
ҳам буюк рассомларга эргашиб, фо-
тографияда  ҳам шундай мавзуига 
дадил қўл уради. Бу ҳаракати билан 
у гўзаллик қонуниятига риоя қи-
лувчи санъат ҳеч қандай схематик 
қолипни тан олмаслигини исбот-
лайди. Аслида, ҳар бир ижодкор 
қалбида кечган энг яхши асарини 
яратиши билан ўзлигини топишга 
интилади. Бу интилиш иштиёқи  
уни ўз асарига қаҳрамон излашга 
ундайди. Эътибор берсангиз, клас-
сик рассомларнинг жозибадор ма-
донналари чизилган картиналарда 
мурғак болакай билан бирга та-
свирланганинир кўрамиз. Пеньсон 
ҳам бутун диққатини ана шу нозик 
ғояга қаратади ва шу йўналишда 
болали оналарнинг ўн-юзлаб кадр 
суратларини тасвирга тушириб, 
синовдан ўтказади. Бироқ, бу ҳа-
ракатлар дастлаб кутилган нати-
жани бермайди. Барибир, “Ўзбек 
мадоннаси”ни яратиш истаги фо-
тоижодкорга тинчлик бермайди. 
Муҳрланган суратларда нимадир 
етишмасди. Ва ниҳоят тинимсиз 
изланишлар, тажрибалар 1934 
йили ўз самарасини беради. У олис 
қишлоқлардан бирида ижодий са-
фарда, қалбида орзу қилиб юрган 
ўз қаҳрамонини топади. Дастлаб ёш 
онанинг ўзини, сўнг эса қўлидаги 
боласини эмизиб турган ҳолати-
ни кетма-кет тасвирга туширади. 

Тайёр бўлган фотоэтюд аввал ўзи 
ишлаётган газета “Правда Восто-
ка”да, сўнг иттифоқ давридаги 
машҳур “Огонёк” журналида чоп 
этилади. Ўша пайтда бундай сурат-
нинг матбуотда босилиб чиқиши 
сенсация, шов-шувга сабаб бўла-
ди. Буни қарангки, ноанънавий 
қилиб олинган оқ-қора рангдаги 
бу сурат 1938 йилда Парижда ўт-
казилган халқаро фототанловнинг 
олий Гран-при мукофотига сазовор 
бўлади. Ҳайъат аъзолари фотоэ-
тюдга “Ўзбек мадоннаси”, деб ном 
беришади.

Хўш, классикларнинг асарлари 
мазмун-моҳиятини такрорлаган 
“Ўзбек мадоннаси” нимаси билан 
хорижлик томошбинларни ўзи-
га маҳлиё қилган эди? Биламиз-
ки, чинакам санъат асари бутун 
кўриниши билан миллийликдан 
дарак бериб туриши лозим. Бу 
санъатнинг бевосита зарур шарти 
ҳамдир. Демак, ҳар қандай асар-
да миллийлик қанчалик аниқ 
ва чуқур тасвирланса, бадиий 
жиҳатдан шу қадар етук бўлади. 
Бошқача қилиб айтганда, миллий 
колорит қанчалик ёрқин ифода-
ланса, унда умуминсоний туй-
ғулар шунчалик баралла янграб 
туради. Яна буюк рассом Поль 
Сезан айтади: “Қалбни чизиб 
бўлмайди. Агар вужуд маҳорат 
билан тасвирланса, у ҳолда қалб 
қуёш мисоли нур сочади, асарга 
ҳаёт бағишлайди”. Худди шун-
дай, ички кечинма таассуротни 
нур ва соя чизгиси маҳсули “Ўз-
бек мадоннаси”да кўрамиз. Уни 
зимдан томоша қилиб, беихтиёр 
мафтун бўласиз, ҳайратга туша-

сиз. Чунки, инсоннинг соф боти-
ний гўзаллиги уфуриб туради ва 
Она образи ҳар қандай кишини 
фикрлашга ундайди. Буюклик од-
дийликда. Оддийгина кўринган 
суратдаги она-бола қиёфасида 
қаҳрамоннинг қалб қувончлари, 
кўтаринки руҳий кайфияти бу-
тун бир ҳаёт маъно-мазмунидан 
ҳикоя қилади. Мана ўша бошига 
ироқи дўппи кийган, самимий 
чеҳрасидан нур ёғилиб турган, 
эгнидаги атлас либоси ўзига 
ярашган, қўлида боласини энти-
киб эмизаётган, фарзандига меҳр 
ва ним табассум-ла боқиб турган 
Она тимсолида инсондаги бутун 
гўзаллик она меҳриданлигини 
кўрамиз. Ижодкор асосий урғуни 
Шарқ аёлларига хос бўлган том 
маънодаги ўзбекона иффат, ибо, 
чексиз оналик меҳрини боласига 
улашаётган, ҳаёт давомийлигига 
қаратади. Шунда, гўзаллик – ёш 
боланинг беғубор кўзлари, меҳри-
бон Она шундай чиройли болани 
ато этгани учун Яратганга ҳамду 
сано, шукрона айтаётгандек ту-
юлади. Портрет жанридаги йирик 
планда ишланган фотоэтюднинг 
ўзига хослиги шундаки, одамлар-
ни ҳаётни севишга, бахтиёр она-
лик онларини юксак пардаларда 
куйлашга чорлаб туради. Шунин-
гдек, фотограф сермаъно сюже-
тида образнинг ҳам ташқи, ҳам 
ички  дунёсини, юзидан оналик 
меҳри жўш уриб турганлигини 
техник жиҳатдан аъло даража-
да бажарган. Қолаверса, ранг-
тасвирда ранглар жарангдорлиги 
устунлик қилса, бу фотосуратда 
эса реал ҳаётий жозибанинг мўл-
лиги, кўплиги катта аҳамият касб 
этган.

Ҳа, Она нақадар улуғ. Онанинг 
болага бўлган меҳрини ҳеч нарса 
билан қиёслаб бўлмайди. Зеро, 
бу ёруғ дунёдан шоир Муҳаммад 
Юсуф айтгандек, “Ўтар инсон 
яхши- ёмони, меҳр қолур, муҳаб-
бат қолур”…

Султонбой ДЕҚҚОНОВ

Ўзбек фотографияси тарихида кўплаб машҳур фотографлар ўзларидан 
бой маънавий мерос қолдирганки, ҳозиргача санъатимиз хазинасини нурга 
тўлдириб туради. Ана шундай ўз даврининг фидойи ижодкорларидан бири 
М.З.Пеньсондир (1893-1959). Бу ажойиб истеъдод эгаси белорус заминида 
туғилган бўлиб, биринчи жаҳон уруши талафотлари сабаб, тақдир тақозаси 
билан саховатли ўзбек диёридан қўним топади. Ўз юртида рассомчилик  
мактабида таҳсил олганлиги, бу ерда унга “иш” беради.

